
R  E P U  B  L  I  K  A    E    S  H  Q  I  P  Ë  R  I  S  Ë  
    KËSHILLI BASHKIAK TIRANË
V E N D I M 

Nr. 111, datë 27.09.2018
PËR KRIJIMIN E QENDRËS KOMUNITARE “GONXHE BOJAXHI” 
Mbështetur në nenin 8, pika 2, nenin 9, pika 1/1.1, shkronja “b” nenin 24, pika 2 , nenit 55, pikat 2 dhe 6 të Ligjit nr. 139/2015, datë 17.12.2015 për “Vetëqeverisjen vendore”; nenit 113, të Ligjit nr. 44/2015, datë 30.04.2015 “Kodi i procedurave administrative i Republikës së Shqipërisë”; Ligjit nr. 9355, datë 10.03.2005, për “Ndihmën dhe Shërbimet Shoqërore” (i ndryshuar); Ligjit nr.7961, datë 12.07.1995 “Kodi i Punës së Republikës së Shqipërisë” (i ndryshuar); nenit 5, shkronja “a” dhe “b” të ligjit nr.10405, datë 24.3.2011 për “Kompetencat për caktimin e pagave të punës” (i ndryshuar), pikës 17 të Vendimit të Këshillit të Ministrave nr.165, datë 02.03.2016 për “Klasifikimin e funksioneve dhe grupimin e njësive të qeverisjes vendore, për efekt page, dhe për caktimin e kufijve të pagave të punonjësve të organeve të qeverisjes vendore” (i ndryshuar); Vendimit të Këshillit të Ministrave nr. 658, datë 17.10.2005, për “Standartet e shërbimeve shoqërore”,  Vendimit të Këshillit të Ministrave nr. 659, datë 17.10.2005, për “Standartet e shërbimeve të përkujdesit shoqëror, për fëmijët në institucionet rezidenciale”, Vendimit të Këshillit të Ministrave nr. 821, datë 06.12.2006, për “Standartet e shërbimeve të përkujdesit shoqëror, për moshuarit në qendrat rezidenciale”, Vendimit të Këshillit të Ministrave nr. 822, datë 06.12.2006, për “Standartet e shërbimeve të përkujdesit shoqëror, për personat me aftësi të kufizuar në qendrat rezidenciale dhe ditore”, Vendimit të Këshillit të Ministrave nr. 823, datë 06.12.2006, për “Standartet e shërbimeve të përkujdesit shoqëror, për moshuarit në qendrat ditore”, Udhëzimin nr. 5, datë 1.8.2012, “Për nivelin e kuotave të shpenzimeve për ushqime, në institucionet publike rezidenciale e komunitare të përkujdesit shoqëror” (i ndryshuar); Vendimit të Këshillit Bashkiak nr. 132 datë 21.12.2017 për “Miratimin e Programit Buxhetor Afatmesëm 2017-2019 dhe detajimin e buxhetit të Bashkisë së Tiranës për vitin 2018”, i ndryshuar me propozim të Kryetarit të Bashkisë, Këshilli Bashkiak:
V E N D O S I:

1. Të miratojë krijimin e Qendrës Komunitare ”Gonxhe Bojaxhi”, si institucion në varësi të Bashkisë Tiranë, me vendodhje në Njësinë Administrative nr.4.
2. Detyrat kryesore fuksionale të kёtij institucioni do tё jenё si mё poshtё vijon:

· Identifikim, vlerësim, informim dhe këshillim psiko-mediko-social për fëmijët, të rinjtë, individët dhe familjet në nevojë;

· Shërbime sociale bazë përmes ndërmjetësve të komunitetit duke përfshirë lehtësimin e regjistrimit të statusit civil, qasjen në shërbimet shëndetësore bazë, regjistrimin dhe ndjekjen e mbështetjes në arsimin parashkollor dhe fillor, lehtësimin e trajnimit profesional dhe stërvitje punësimi, përfshirjen e fëmijëve në klasa arti, sporti dhe muzike, në gamën e lojërave në natyrë dhe ngjarjet relevante kulturore; 

· Shërbime këshilluese, ndërmjetësuese lidhur me strehim social, punësimin dhe aspektet ligjore;

· Parandalim i braktisjes, institucionalizimit dhe trafikimit të fëmijëve;

· Parandalimi i formave të rënda të punës së fëmijëve;

· Integrimi i individëve  me probleme sociale dhe të zhvillimit;

· Ofrimi i programeve të fuqizimit të familjes dhe i individit;
· Sigurim i një mënyre jetese të shëndetshme e të pavarur për Personat me Aftësi të Kufizuar;
· Trajnime, workshope, takime me individë, prindër dhe anëtarë të komunitetit për rritjen e kapacitetit të tyre në fushat e mirëqenies sociale;

· Vizita në familje;

· Advokaci dhe lobim, etj.

3. Në zbatim të pikës 1 të këtij vendimi, struktura organizative e Qendrës Komunitare ”Gonxhe Bojaxhi” përbëhet nga njё numёr total prej 26 (njëzet e gjashtë) punonjёsish. 

4. Nivelin i pagave për punonjësit e Qendrës Komunitare ”Gonxhe Bojaxhi” është sipas lidhjes së pagave nr. 9,  bashkëlidhur këtij vendimi.
5. Niveli i kuotave financiare për shpenzimet ditore të ushqimeve për personat që përfitojnë shërbime në qendrat sociale ditore të përkujdesit shoqëror është jo më shumë se 160 lekë (njëqind e gjashtëdhjetë lekë).

6. Efektet financiare tё kёtij vendimi do të përballohen nga buxheti i Qendrës Komunitare “Gonxhe Bojaxhi”  për vitin 2018. 

7. Organizimi i brendshëm, struktura dhe organika e Qendrës Komunitare "Gonxhe Bojaxhi" miratohen me urdhër të Kryetari të Bashkisë, jo më vonë se 15ditë nga hyrja në fuqi e këtij vendimi.
8. Ngarkohen Drejtoria e Përgjithshme e Burimeve Njerëzore, Drejtoria e Përgjithshme e Menaxhimit Financiar, Drejtoria e Përgjithshme e Shërbimit Social, Qendra Komunitare ”Gonxhe Bojaxhi ”për zbatimin e këtij vendimi .

Ky vendim hyn në fuqi sipas përcaktimeve të pikës 6 të nenit 55 të ligjit nr. 139/2015, datë 17.12.2015 “Për vetëqeverisjen vendore” dhe pas konfirmimit ligjor nga Institucioni i Prefektit të Qarkut, Tiranë.
K R Y E T A R

ALDRIN DALIPI
Aneksi nr. 1

Lidhja Nr. 9

          Niveli i pagave për  punonjësit e Qendrave Sociale                                                                             
	Nr
	Pozicioni
	Kategoria/ Klasa
	
	Shtesa për vjetërsi
	Shtesa për pozicion 

	I
	Punonjes te sistemit me page grupi +

shtese pozicioni
	 
	
	2
	3

	1
	Drejtor Drejtorie
	II-b
	1
	2%
	100 000

	2
	Pergjegjes
	III-a/1
	1
	2%
	55 000

	3
	Specialist
	IV-a
	1/2/3 
	2%
	45 000

	II
	Punonjes te sistemit me klasa


	Klasa
	
	Shtesa për vjetërsi 
	Paga bazë

	4
	Ndihmës kuzhine, Mirëmbajtes, Shofer, Recepsionist 
	IV
	
	1%
	34 000

	5
	 Pastrues, roje
	I
	
	1%
	30 000


1. Shtesa për vjetërsi në punë për Lidhjen Nr.9 per kategorine I të jepet në masën 2% pas çdo viti pune, deri në 25 vjet, dhe të llogaritet mbi  pagën e grupit.
2. Shtesa për vjetërsi në punë për Lidhjen Nr.9 per kategorine II të jepet në masën 1% pas çdo viti pune, deri në 25 vjet, dhe të llogaritet mbi  pagën bazë të klasës së I-rë.
VLERA E PAGËS SË GRUPIT PËR GRUPET E DIPLOMAVE TË ARSIMIT  TË LARTË 
	Grupi i diplomës
	Lloji i diplomës
	Vlera

	1
	Diplomë e  arsimit të lartë:
	

	1
	Master i Shkencave, Master i Arteve

Të barasvlershme me to sipas legjislacionit të arsimit të lartë 
	14 000 lekë

	2
	Master profesional

Të barasvlershme me to sipas legjislacionit të arsimit të lartë 
	11 000 lekë

	3
	 Bachelor

Të barasvlershme me to sipas legjislacionit të arsimit të lartë 
	10 000 lekë


3

